
HYRJE 

Lajmëruesit e Dezinformatave për Kosovën: Monitorimi i Mediave Serbe, synojnë t’i 

kundërvihen dezinformatave përmes mbikëqyrjes në bazë mujore të botimeve të përzgjedhura 

mediale që origjinën e kanë në Serbi. Mediat e përzgjedhura janë Tanjugu, Informeri, Novosti, 

Kuriri, B92-shi, Politika dhe Naša Borba, që njihen për dhënien e lajmeve me përmbajtje 

dezinformuese të cilat nuk janë të kufizuara vetëm në Kosovën.  

Monitorimi i kryer ka treguar se gjatë gushtit 2020, mediat e përzgjedhura të sipërpërmendura 

që origjinën e kanë në Serbi e kanë botuar një total prej 451 lajmesh, nga të cilat Tanjugu i ka 

botuar 37, Beta 62, Informeri 64, Kuriri 12, B92-shi 149, Politika 43 dhe Naša Borba 20 artikuj që 

kanë patur të bëjnë me Kosovën.  

Një shqyrtim i kujdesshëm tregon se lajmet e botuara gjatë kësaj periudhe nga Tanjugu, Kuriri, 

Naša Borba dhe Nini, nuk kanë patur ndonjë përmbajtje dezinformuese serioze. Mirëpo, botimet 

e tjera të përzgjedhura mediale e kanë patur një numër mjaft të madh të lajmeve dhe të artikujve 

me përmbajtje dezinformuese për Kosovën. Në kuadër të kësaj gjendjeje, KIPRED-i është 

përqendruar në dekonstruktimin e dezinformatave më flagrante të dhëna nga mediat serbe të 

dhëna më sipër, dhe këto do të diskutohen në pjesën në vijim. 

Synimi i dezinformatave që kanë patur të bëjnë me Kosovën, e të cilat janë botuar gjatë kësaj 

periudhe monitoruese nga mediat e përzgjedhura serbe, tregon se këto kanë qenë të 

përqendruara në diskreditimin e legjitimitetit të shtetësisë së Kosovës, duke iu referuaj asaj si një 

“kuazi” shtet, ose si një shtet “i rrejshëm,” dhe në paraqitjen e Kosovës si një shtet që e rrezikon 

trashëgiminë shpirtërore serbe dhe të krishterë. Artikujt e përzgjedhur po ashtu parashtrojnë 

disa pretendime të rrejshme me qëlim diskreditimin e UÇK-së dhe të NATO-s, duke e paraqitur 

rrejshëm luftën çlirimtare të UÇK-së si një të krimeve të luftës kundër njerëzimit, në të njëjtën 

kohë kur minimizohen krimet e luftës të kryera nga ushtria, policia dhe forcat paramilitare serbe. 

Së fundi, disa artikuj bëjnë pretendime të rrejshme që furnizimet amerikane të armatimit dhe të 

pajisjeve ushtarake për autoritetet kosovare, janë pjesë e përgatitjeve për një konflikt të hapur 

me Serbinë, edhe përkundrejt faktit që është vetë Serbia ajo e cila gjatë viteve të fundit 

intensivisht ka blerë armatim të sofistikuar nga Rusia dhe Kina.  

DEKONSTRUKTIMI I DEZINFORMATAVE MË FLAGRANTE TË DETEKTUARA  

 

Lajmërim i Dezinformatës 1 

Titulli: Otkriven tajni dokument: Avion sa dokazima o zločinima OVK namerno oboren; sve 

znao visoki diplomata EU? (Është zbuluar dokumenti sekret: Aeroplani me dëshmitë e 

krimeve të UÇK-së është rrëzuar qëllimshëm; Një diplomat i lartë i BE-së i ka ditur të 

gjithat?), B92, gusht 2020.1  

Artikulli shkruan për rrëzimin e aeroplanit ushtarak sllovak afër fshatit hungarez Hejce, në vitin 

2006, në të cilin janë vrarë 42 ushtarë sllovakë që ishin duke u kthyer nga misioni i KFOR-it në 

Kosovë. Artikulli pohon që aeroplani është rrëzuar qëllimisht, meqë në të kishte dëshmi për 

varrezat masive dhe për krimet e UÇK-së. Një pohim i tillë bazohet në deklaratën nga avokati 

Goran Petronijeviq, i cili pohon se kjo shihet nga informata e marrë pasi që Ministria Sllovake e 

Mbrojtjes, në korrik të këtij viti, e ka deklasifikuar Raportin e Hetimit të aksidentit të aeroplanit. 

Sipas Petronijeviqit, Raporti Zyrtar i cili përfundoi që aksidenti i aeroplanit ndodhi pas një gabimi 

të pilotit, disa orë pas rrëzimit është shpallur sekret shtetëror nga Komisioni Shtetëror i 

Sllovakisë. Petronijeviqi pohon se, sipas dëshmive të ushtarëve që kishin ardhur për ta 

zëvendësuar kontigjentin që po kthehej, ndër të tjera, aeroplani i rrëzuar ishte i ngarkuar me disa 

arka të aluminit me dëshmi të varrezave masive të serbëve, të shqiptarëve, dhe të jo-shqiptarëve 

që ishin vrarë nga UÇK-ja. Petronijeviqi më tutje thotë se disa anëtarë të familjeve të viktimave 

drejtpërdrejtë e kanë akuzuar Mirosllav Lajçakun për atë se si e kishte udhëhequr rastin. Sipas tij, 

në atë kohë, Lajçaku ishte Ministër i Punëve të Jashtme të Sllovakisë, dhe njëri ndër politikanët 

më me ndikim. Duke patur parasysh që ai qartë është një njeri i NATO-s, dhe një burokrat 

evropian, Petronijeviqi pretendon se me qëllim të mbrojtjes së kriminelëve të UÇK-së, NATO-ja 

sipas të gjitha gjasave e ka ndikuar Lajçakun për ta shpallur rastin si një sekret shtetëror.  

                                                           
1 “Otkriven tajni dokument: Avion sa dokazima o zločinima OVK namerno oboren; sve znao visoki diplomata EU? (U 

zbulua dokumenti sekret: Aeroplani me dëshmitë e krimeve të UÇK-së është rrëzuar qëllimisht: Një diplomat i lartë 
i BE-së i ka ditur të gjithat?), B92, 18 gusht 2020,  
https://www.b92.net/info/vesti/index.php?yyyy=2020&mm=08&dd=18&nav_category=640&nav_id=1720886 

https://www.b92.net/info/vesti/index.php?yyyy=2020&mm=08&dd=18&nav_category=640&nav_id=1720886

Dekonstruktimi i Dezinformatës: Fakte dhe Shifra  

Ky artikull i parashtron disa pohime të rrejshme, me qëllim të diskreditimit të UÇK-së, NATO-s 

dhe politikanëve të lartë sllovakë. Ky e shfrytëzon rrëzimin tragjik të aeroplanit ushtarak sllovak 

për të përhapur dezinformata dhe propagandë shtetërore.2 

 

a) Rrëzimi i aeroplanit ka ndodhur për shkak të gabimit të pilotit  

Artikulli e raporton lajmin e rrejshëm që aeroplani ushtarak sllovak i cili u rrëzua duke vrarë 42 

ushtarë sllovakë që ishin duke u kthyer nga misioni i KFOR-it, është rrëzuar qëllimisht meqë 

përmbante dëshmi për varrezat masive dhe krimet e kryera nga UÇK-ja. Pretendimet e tilla nuk 

përkrahen nga kurrfarë faktesh konkrete, pos nga dëshmitë e hamendësuara të ushtarëve që e 

kishin zëvendësuar kontigjentin që po kthehej, dhe ato të dhëna nga anëtarët e familjeve të 

ushtarëve të vrarë. Është domethënëse që në kohën kur Ministria Sllovake e Mbrojtjes e 

deklasifikoi, në korrik të këtij viti, Raportin e Hetimit të aksidentit të Aeroplanit, nuk citohen 

kurrfarë faktesh konkrete nga ky Raport. Në të vërtetë, pasi që Raporti u deklasifikua, sekretari i 

shtetit i Ministrisë së Mbrojtjes ka deklaruar se ai në thelb pajtohet me konkluzionin e ekspertëve 

hetues se aksidenti ajror me gjasë ka ndodhur për shkak të dështimit të faktorit njerëzor. Është 

po ashtu domethënëse që, edhe pse një ushtar, Martin Farkaš, e ka mbijetuar aksidentit, kurrfarë 

dëshmie nga ai nuk është përmendur në artikull për t’i përkrahur pretendimet e tij.3  

 

b) Varrezat e identifikuara masive në Kosovë janë ato të shqiptarëve etnikë  

                                                           
2 Një artikull tjetër me përmbajtje të ngjashme është OBOREN AVION SA DOKAZIMA PROTIV OVK? Skinuta oznaka 

o tajnosti sa dosijea o nesreći iz 2006 (ËSHTË RRËZUAR AEROPLANI ME DËSHMITË KUNDËR UÇK-SË: Është hequr 
shenja e sekretit nga dosja për aksidentin e vitit 2006?), Novosti, 18 gusht 2020, 
https://www.novosti.rs/vesti/politika/910217/oboren-avion-dokazima-protiv-ovk-skinuta-oznaka-tajnosti-dosijea-
nesreci-2006 
3 Shih “What happened in Hejce? The crash of the aircraft is attributed to errors in piloting” [“Çfarë ndodhi në Hejce? 

Rrëzimi i aeroplanit i mvishet gabimit në pilotim”] Tekdeeps, 31 korrik 2020, https://tekdeeps.com/what-happened-
in-hejce-the-crash-of-the-aircraft-is-attributed-to-errors-in-piloting-home-news/ 

https://www.novosti.rs/vesti/politika/910217/oboren-avion-dokazima-protiv-ovk-skinuta-oznaka-tajnosti-dosijea-nesreci-2006
https://www.novosti.rs/vesti/politika/910217/oboren-avion-dokazima-protiv-ovk-skinuta-oznaka-tajnosti-dosijea-nesreci-2006
https://tekdeeps.com/what-happened-in-hejce-the-crash-of-the-aircraft-is-attributed-to-errors-in-piloting-home-news/
https://tekdeeps.com/what-happened-in-hejce-the-crash-of-the-aircraft-is-attributed-to-errors-in-piloting-home-news/

Artikulli pohon në mënyrë të rrejshme se aeroplani ushtarak sllovak është rrëzuar qëllimisht, 

meqë kishte dëshmi të varrezave masive dhe të krimeve të UÇK-së. Ky pohon se aeroplani i 

rrëzuar, ndër të tjera, ishte i ngarkuar me disa arka alumini me dëshmi të varrezave masive të 

serbëve, shqiptarëve dhe jo-shqiptarëve që ishin vrarë nga UÇK-ja. Shihet qartë se artikulli 

përpiqet që luftën çlirimtare të UÇK-së ta paraqesë si një të krimeve të luftës kundër njerëzimit, 

në të njëjtën kohë që i minimizon dhe i fsheh krimet e luftës të kryera nga forcat ushtarake, 

policore dhe paramilitare serbe.  

Në realitet, të dhënat e raportuara nga institucione të besueshme, të tilla si Komisioni 

Ndërkombëtar për Personat e Zhdukur (ICMP), dhe Human Rights Watch, tregojnë qartë që 

shumica dërrmuese e personave të vrarë, të rrëmbyer dhe të zhdukur gjatë konfliktit, ishin 

shqiptarë etnikë, jo serbë etnikë. Pos kësaj, raportet e këtyre institucioneve tregojnë pa mëdyshje 

që pjesa më e madhe e këtyre krimeve ishin kryer nga forcat ushtarake, policore dhe paramilitare 

serbe, dhe që as edhe një varrezë e vetme nuk ishte e mbushur me trupat e serbëve etnikë. Më 

konkretisht, vlerësohet se më tepër se 7.000 persona ishin të zhdukur gjatë konfliktit në Kosovë 

të vitit 1999. Deri në korrikun e vitit 2001, Tribunali Ndërkombëtar Kriminal për ish-Jugosllavinë 

i kishte zhvarrosur afërsisht 4.300 trupa. Sipas Komitetit Ndërkombëtar të Kryqit të Kuq, deri në 

prillin e vitit 2001, kanë mbetur 3.525 veta të zhdukur nga konflikti – shumica dërrmuese e të 

cilëve ishin shqiptarë kosovarë.4 Nga ana tjetër, sipas Komisionit Ndërkombëtar për Personat e 

Zhdukur (ICMP), midis 2001 dhe 2002, janë zhvarrosur trupat e 840 personave nga varrezat e 

fshehta në territorin e Serbisë. Të gjitha mbetjet mortore të gjetura në Serbi gjatë periudhës 

2001–2002, ishin të shqiptarëve të Kosovës që ishin ekzekutuar në vitin 1999.5 Sipas ICTY dhe 

Human Rights Watch, vështirësia kryesore në gjetjen e personave të zhdukur ka qenë përpjekja 

e qëllimshme e autoriteteve serbe dhe jugosllave për t’i zhdukur dëshmitë dhe për t’i zhvendosur 

trupat. Ka raste të dokumentuara ku trupat janë zhvarrosur dhe zhvendosur nga vendndodhjet e 

krimit, në përpjekje të qarta për t’i fshehur vrasjet. Për më tepër, një emetim i dokumentarit të 

                                                           
4 Under Orders: War Crimes in Kosovo [Nën Urdhëra: Krimet e Luftës në Kosovë], Human Rights Watch Report, 2001, 
fq. 7,  
https://www.hrw.org/sites/default/files/report_pdf/kosovo_full_low.pdf. 
5 Shih,The Situation in Kosovo: A Stock Taking [Situata në Kosovë: Marrja e Gjendjes], The International Commission 
on Missing Persons (ICMP) [Komisioni Ndërkombëtar për Personat e Zhdukur], Sarajevë, 14 shtator 2010. 

https://www.hrw.org/sites/default/files/report_pdf/kosovo_full_low.pdf

radios të National Public Radio në Shtetet e Bashkuara, i quajtur “Djegia e Dëshmive,” ka pohuar 

që forcat serbe dhe jugosllave kanë transportuar në mënyrë sistematike trupat e shqiptarëve 

kosovarë të vrarë në kompleksin xehetar të Trepçës afër Mitrovicës, ku ata janë djegur.6 

 

Lajmërim i Dezinformatës 2 

Titulli: REALIZACIJA VUČIĆEVE IDEJE: Formira se tim za zaštitu svetinja (JETËSIMI I IDESË 

SË VUÇIQIT: Formohet ekipi për mbrojtjen e vendeve të shenjta), Novosti, 17 gusht 2020.7 

Ky artikull raporton se Qeveria e Serbisë, së bashku me Kishën Ortodokse Serbe, në ditët në vijim 

duhet ta formojnë një ekip special për mbrojtjen e trashëgimisë shpirtërore serbe dhe të 

krishterë në Kosovë, dhe në hapësirat e tjera ku jetojnë serbët. Një nismë e tillë është e bazuar 

në idenë e Presidentit të Serbisë, Aleksandar Vuçiq, i cili foli për domosdoshmërinë e themelimit 

të një trupi të tillë, i inkurajuar nga sulmet e reja të autoriteteve në Prishtinë në manastirin e 

Deçanit, dhe e ka marrë një përkrahje të madhe në Patriarkat dhe në qarqet intelektuale. Sipas 

artikullit, përmes punës së këtij ekipi, Presidenti Vuçiq synon t’ia paraqesë publikut 

ndërkombëtar të gjitha rreziqet e zhdukjes së trashëgimisë së krishterë, para së gjithash në 

Kosovë, por, po ashtu, edhe në Kroaci dhe në Mal të Zi. Vuçiqi e ka vënë në dukje që mbrojtja e 

trashëgimisë kulturore dhe fetare serbe, para së gjithash në Kosovë, por edhë në vendet e tjera 

ku jetojnë serbët, është prioritet për politikën shtetërore serbe. Për më tepër, sipas artikullit, 

vetëm në Kosovë, janë shkatërruar, dëmtuar, dhe përdhosur rreth 150 kisha, manastire dhe 

objekte të tjera fetare të Kishës Ortodokse Serbe, ku 61 prej tyre e kishin statusin e monumenteve 

kulturore. Pos kësaj, artikulli pretendon që trashëgimia serbe është po ashtu duke u sulmuar me 

dekada në Kroaci, ku “një gjenocid kulturor,” në të vërtetë, tashmë është përfunduar. Artikulli 

pohon që përpjekje të ngjashme për ta “përvetësuar” trashëgiminë serbe për momentin janë po 

ashtu në rrjedhje e sipër në Mal të Zi.  

                                                           
6 Sipas luftëtarëve serbë, dhe “një oficeri serb të inteligjencës në pozitë të mirë,” midis 1.200 dhe 1.500 trupa janë 

shkatërruar në minierën e Trepçës. Shih, Under Orders: War Crimes in Kosovo [Nën Urdhëra: Krimet e Luftës në 
Kosovë], 2001, fq. 122. 
7 D. Milinković, “REALIZACIJA VUČIĆEVE IDEJE: Formira se tim za zaštitu svetinja (JETËSIMI I IDESË SË VUÇIQIT: 
Formohet ekipi për mbrojtjen e vendeve të shenjta),” Novosti, 17 gusht 2020,  
https://www.novosti.rs/vesti/politika/909958/realizacija-vuciceve-ideje-formira-tim-zastitu-svetinja 

https://www.novosti.rs/vesti/politika/909958/realizacija-vuciceve-ideje-formira-tim-zastitu-svetinja

Dekonstruktimi i Dezinformatës: Fakte dhe Shifra  

 

a) Manastiri i Deçanit nuk është i kërcënuar  

Ky artikull pohon se Qeveria e Serbisë, së bashku me Kishën Ortodokse Serbe, do ta formojnë një 

ekip special për mbrojtjen e trashëgimisë shpirtërore serbe dhe të krishterë, meqë kjo gjoja është 

e rrezikuar, jo vetëm në Kosovë, por edhe në Kroaci dhe në Mal të Zi. Kjo e paraqet edhe një 

përpjekje tjetër për t’i paraqitur serbët si viktima, trashëgimia kulturore dhe fetare e të cilëve 

është duke u sulmuar anembanë rajonit. Sipas artikullit, vendimi për krijimin e një trupi të tillë u 

inkurajua nga sulmet e reja të autoriteteve të Prishtinës në Manastirin e Deçanit.8 

Mosmarrëveshja në fjalë është në fakt ajo midis Komunës së Deçanit dhe manastirit të Deçanit, 

rreth ndërtimit të rrugës që e lidh Deçanin me Plavën. Pretendimi i artikullit për atë se manastiri 

është i rrezikuar është i rrejshëm, duke patur parasysh atë që Kryeministri i Kosovës, Hoti, e ka 

bërë të qartë që rruga do të ndërtohet në pajtim me ligjin dhe vendimin e Gjykatës Kushtetuese 

të Kosovës. Në vitin 2016, Gjykata Kushtetuese e Kosovës e mori vendimin që Manastirit të 

Deçanit ia njihte të drejtën e pronësisë për 24 hektarë të tokës.9 

 

b) Në Kosovë janë shkatërruar më shumë xhami se kisha  

Ky artikull po ashtu e bën pohimin e rrejshëm se “që nga viti 1999, 147 kisha dhe manastire të 

Kishës Ortodokse Serbe në Kosovë janë minuar, djegur dhe dëmtuar.” Në fakt, e vërteta është se 

gjatë luftës, në Kosovë janë shkatërruar dhe dëmtuar më shumë xhami myslimane sesa kisha dhe 

                                                           
8 Disa artikuj të tjerë në mediat serbe kanë raportuar për ngjarjet lidhur me manastirin e Deçanit. Shih për shembull, 
“SRBIJA NE DA SVETINJE! Vučićeva ideja dobila podršku! Formira se specijalni tim za zaštitu duhovne baštine! (SERBIA 
NUK I JEP VENDET E SHENJTA! Përkrahet ideja e Vuçiqit! Është duke u formuar ekipi special për mbrojtjen e 
trashëgimisë shpirtërore!),” Informer, 17 gusht 2020,  
https://informer.rs/vesti/ drustvo/542031/srbija-svetinje-vuciceva-ideja-dobila-podrsku-formira-specijalni-tim-
zastitu-duhovne-bastine.  
Shih, po ashtu, “Kancelarija Vlade Srbije o radovima kod Visokih Dečana: Antihrišćanska kampanja na Kosovu (Zyra 
e Qeverisë së Serbisë për Punët te Deçani: Fushata e anti-krishterë në Kosovë),” Beta, 14 gusht 2020,  
https://beta.rs/scena/kultura-vesti/131999-kancelarija-vlade-srbije-o-radovima-kod-visokih-decana-
antihriscanska-kampanja-na-kosovu 
9 “Hoti: Brenda ditësh apo javësh do të zgjidhet çështja e ndërtimit të rrugës Plavë-Deçan,” Evropa e lirë, 

https://www.evropaelire.org/a/30801754.html 

https://informer.rs/vesti/%20drustvo/542031/srbija-svetinje-vuciceva-ideja-dobila-podrsku-formira-specijalni-tim-zastitu-duhovne-bastine
https://informer.rs/vesti/%20drustvo/542031/srbija-svetinje-vuciceva-ideja-dobila-podrsku-formira-specijalni-tim-zastitu-duhovne-bastine
https://beta.rs/scena/kultura-vesti/131999-kancelarija-vlade-srbije-o-radovima-kod-visokih-decana-antihriscanska-kampanja-na-kosovu
https://beta.rs/scena/kultura-vesti/131999-kancelarija-vlade-srbije-o-radovima-kod-visokih-decana-antihriscanska-kampanja-na-kosovu
https://www.evropaelire.org/a/30801754.html

manastire ortodokse serbe. Madje edhe Kisha Ortodokse Serbe në Kosovë ka raportuar se, që 

nga qershori 1999, në Kosovë janë dëmtuar apo shkatërruar 76 kisha, manastire, dhe objekte të 

tjera ortodokse.10 Nga ana tjetër, sipas raportit të Human Rights Watch, midis marsit dhe 

qershorit 1999, ushtarët, policët dhe paramilitarët jugosllavë e serbë kanë shkatërruar mijëra 

shtëpi të shqiptarëve anembanë Kosovës, duke shfrytëzuar artilerinë, bulldozherët, eksplozivët 

dhe zjarrvënien.11 Në të njëjtën kohë, gjatë luftës, 225 nga 600 xhamitë e Kosovës u dëmtuan, 

rrënuan dhe shkatërruan, krahas me objektet e tjera islamike.12 Pas luftës, organizatat 

ndërkombëtare dhe institucionet e Kosovës janë angazhuar në rindërtimin paralel, si të objekteve 

fetare myslimane, ashtu edhe të atyre ortodokse. Raporti i botuar nga “Komisioni për 

Implementimin e Rindërtimit për Objektet Fetare të Serbisë në Kosovë,” pohon se gjatë 

periudhës 2004–2010, janë restauruar 28 objekte fetare ortodokse, dhe 2 të tjera shtesë janë 

drejtuar dhe financuar nga UNESCO-ja, 2 lokacione janë drejtuar dhe financuar nga Bashkimi 

Evropian, dhe një lokacion jo-fetar është drejtuar dhe financuar nga Ministria e Kulturës, Rinisë 

dhe Sporteve.13  

 

 

 

 

 

 

 

                                                           
10 Crucified Kosovo - Destroyed and Desecrated Serbian Orthodox Churches in Kosovo and Metohija (1999–2000) 
[Kosova e Kryqëzuar – Kishat e Shkatërruara dhe të Përdhosura Ortodokse Serbe në Kosovë e Metohi (1999 – 2000)], 
verzion i zgjeruar elektronik, www.kosovo.com/crucified/default.htm 
11 Under Orders: War Crimes in Kosovo [Nën Urdhëra: Krimet e Luftës në Kosovë], 2001, fq. 143, 
https://www.hrw.org/sites/default/files/report_pdf/kosovo_full_low.pdf 
12 Për më shumë detaje shih Fejaz Drançolli, Trashëgimia e Shkatërruar Në Kosovë 1998/99, Institute for War Crimes 
Research, Prishtina, 2017. 
13 “Reconstruction Implementation Commission for Serbia Religious Sites in Kosovo,” Implemented by the Council 

of Europe [“Komisioni për Zbatimin e Rindërtimit për Objektet Fetare te Serbisë në Kosovë,” Zbatuar nga Këshilli i 
Evropës], 20 dhjetor 2011.  

http://www.kosovo.com/crucified/default.htm
https://www.hrw.org/sites/default/files/report_pdf/kosovo_full_low.pdf

Lajmërim i Dezinformatës 3  

Headline: NOVA NOTORNA LAŽ I PROVOKACIJA ŠIPTARA! Priviđa im se srpska Žandarmerija! Ili 

im je samo nemirna savest?! (EDHE NJË RRENË DHE PROVOKIM FAMËKEQ I SHIPTARËVE! U 

shfaqet fantazma e Xhandarmerisë Serbe! Apo mos e kanë ndërgjegjen e papastër?!), Informer, 

8 gusht 2020.14  

 

Artikulli thirret në informatën e lëshuar nga mediat kosovare, se 11 pjesëtarë të Xhandarmerisë 

Serbe kanë hyrë ilegalisht në fshatin Karaçevë të Kosovës. Sipas artikullit, lajmet e tilla janë vetëm 

edhe një rrenë dhe provokim famëkeq i “shiptarëve” (shprehje ofenduese për shqiptarët) në 

Kosovë. Ky pohon se, bazuar në informatën që Informeri e ka marrë nga burime të besueshme, 

asnjë anëtar i Xhandarmerisë Serbe nuk ka hyrë në atë hapësirë. Artikulli përfundon duke thënë 

se fakti që shiptarët janë duke parë ëndrra është mbase vetëm çështje e ndërgjegjes së tyre të 

papastër. 

 

Dekonstruktimi i Dezinformatës: Fakte dhe Shifra  

Artikulli përpiqet ta mohojë në mënyrë të rreme informatën e transmetuar nga mediat kosovare 

se 11 pjesëtarë të Xhandarmerisë Serbe kanë hyrë ilegalisht në territorin e Kosovës. Duke e bërë 

këtë, ngjashëm me shumë raste të tjera me mediat në Serbi, artikulli shfrytëzon gjuhë ofenduese 

për shqiptarët e Kosovës, duke i thirrur ata si “shiptarë.” Mediat në Kosovë kanë raportuar 

gjerësisht për këtë incident në të cilin Xhandarmeria Serbe e ka shkelur sovranitetin dhe 

integritetin territorial të Kosovës. Artikujt në mediat e Kosovës janë përkrahur nga fotot dhe 

video-inçizimet nga vendndodhja e ngjarjes.15 Këtu duhet të vërehet se hyrja ilegale e 

Xhandarmerisë Serbe në territorin e Kosovës është pranuar nga një artikull tjetër në mediat 

                                                           
14 “NOVA NOTORNA LAŽ I PROVOKACIJA ŠIPTARA! Priviđa im se srpska Žandarmerija! Ili im je samo nemirna savest?! 
(NJË RRENË DHE PROVOKIM I RI FAMËKEQ I ‘SHIPTARËVE’! Ju shfaqet fantazma e Xhandarmerisë Serbe! Apo a mos 
është vetëm ndërgjegja e tyre e papastër?!)), Informer, 8 gusht 2020,  
https://informer.rs/vesti/politika/539990/nova-notorna-laz-provokacija-siptara-prividja-srpska-zandarmerija-ili-
samo-nemirna-savest 
15 Shih për shembull “Xhandarmëria serbe patrullon në Kosovë/Karaçevë,” RTV 21, 7 gusht 2020,  

https://tv21.tv/xhardarmeria-serbe-patrullon-ne-kosove-karaceve-video/.  

https://informer.rs/vesti/politika/539990/nova-notorna-laz-provokacija-siptara-prividja-srpska-zandarmerija-ili-samo-nemirna-savest
https://informer.rs/vesti/politika/539990/nova-notorna-laz-provokacija-siptara-prividja-srpska-zandarmerija-ili-samo-nemirna-savest
https://tv21.tv/xhardarmeria-serbe-patrullon-ne-kosove-karaceve-video/

serbe. Në fakt, një artikull në ditoren “Politika,”16 transmeton se KFOR-i dhe Ushtria Serbe kanë 

bërë patrullime të përbashkëta në vijën administrative afër fshatit Hodonovc, në komunën e 

Kamenicës.  

 

Lajmërim i Dezinformatës 4 

Titulli: ON JE ODGOVORAN ZA UBISTVO 160 SRBA: Sve o teroristi OVK koji udara na temelje 

Dečana (AI ËSHTË PËRGJEGJËS PËR VRASJEN E 160 SERBËVE: E tëra për terroristin e UÇK-së që 

godet në themelet e Deçanit), Novosti, 20 gusht 2020.17 

 

Artikulli e akuzon Kryetarin e Komunës së Deçanit, Bashkim Ramosajn, i cili, edhe përkundrejt 

urdhërit të qeverisë së Prishtinës, e përkrah vazhdimin e punimeve në ndërtimin e rrugës që e 

rrezikon manastirin e lashtë serb të Deçanit. Ky i transmeton pohimet e bëra nga Asociacioni i 

Familjeve të Serbëve të Rrëmbyer dhe të Vrarë në Kosovë, që Ramosaj e ka marrë pozitën e 

Kryetarit të Komunës si “shpërblim për krimet e veta.” Asociacioni pretendon se të gjithë ish 

anëtarët e UÇK-së terroriste janë shpërblyer me pozita të larta në komunat e tyre dhe në jetën 

politike dhe publike. Ramosaj është anëtar i partisë së Ramush Haradinajt, Aleancës për 

Ardhmërinë e Kosovës, dhe gjatë konfliktit të vitit 1999 ka qenë anëtar i brigadës së ashtuquajtur 

“Shqiponjat e Zeza” brenda ish UÇK-së, e cila ishte nën komandën e drejtpërdrejtë të Ramush 

Haradinajt. Sipas Asociacionit, Ramosaj është drejtpërdrejtë përgjegjës për rrëmbimin dhe 

vrasjen e më shumë se 160 civilëve, ushtarëve dhe policëve serbë në zonën e komunës së 

Deçanit. Asociacioni pretendon se pasi që anëtarët e kësaj brigade i kanë dëbuar të gjithë serbët 

nga Deçani, Ramosaj tash është duke u përpjekur që në çdo mënyrë ta rrezikojë manastirin e 

Deçanit – një vend i shenjtë serb dhe ortodoks i cili dëshmon për rrënjët serbe në këtë zonë.  

                                                           
16 “KFOR i Vojska Srbije u zajedničkim patrolama na administrativnoj liniji (KFOR-i dhe Ushtria e Serbisë në patrullime 

të përbashkëta në vijën administrative),” Politika, 8 gusht 2020,  
http://www.politika.rs/sr/clanak/459996/KFOR-i-Vojska-Srbije-u-zajednickim-patrolama-na-administrativnoj-liniji. 
17 “ON JE ODGOVORAN ZA UBISTVO 160 SRBA: Sve o teroristi OVK koji udara na temelje Dečana (AI ËSHTË 
PËRGJEGJËS PËR VRASJEN E 160 SERBËVE: E tëra për terroristin e UÇK-së që tash i godet themelet e Deçanit),” 
Novosti, 20 gusht 2020, https://www.novosti.rs/vesti/politika/910833/odgovoran-ubistvo-160-srba-sve-teroristi-
ovk-koji-udara-temelje-decana. 

http://www.politika.rs/sr/clanak/459996/KFOR-i-Vojska-Srbije-u-zajednickim-patrolama-na-administrativnoj-liniji
https://www.novosti.rs/vesti/politika/910833/odgovoran-ubistvo-160-srba-sve-teroristi-ovk-koji-udara-temelje-decana
https://www.novosti.rs/vesti/politika/910833/odgovoran-ubistvo-160-srba-sve-teroristi-ovk-koji-udara-temelje-decana

Dekonstruktimi i Dezinformatës: Fakte dhe Shifra  

Ky është edhe një ndër disa artikuj të tjerë që e shqyrton ndërtimin e rrugës midis Deçanit dhe 

Plavës si një përpjekje për ta gjoja rrezikuar manastirin e lashtë serb të Deçanit.18 Çështja e rrugës 

dhe e manastirit tashmë është shqyrtuar në Lajmërimin e Dezinformatës 2, dhe, për këtë arsye, 

Dekonstruktimi i këtushëm i Dezinformatës do t’i adresojë vetëm pretendimet e rrejshme të 

artikullit lidhur me Kryetarin e Komunës së Deçanit, Bashkim Ramosaj. Artikulli përdor fjalor 

ofendues, duke iu referuar z. Ramosajt si një terrorist, dhe UÇK-së si një organizatë terroriste. 

Për më tepër, artikulli e bën pohimin e rrejshëm se Ramosaj e ka marrë pozitën e kryetarit si “një 

shpërblim për krimet e tij,” dhe se “të gjithë ish pjesëtarët e UÇK-së terroriste janë shpërblyer 

me pozita të larta nëpër komunat e tyre dhe në në jetën politike dhe publike.” Në Republikën e 

Kosovës, kryetarët e të gjitha komunave zgjedhen drejtpërdrejtë, nga qytetarët, përmes 

zgjedhjeve të lira dhe demokratike, dhe postet e tyre nuk “jipen si shpërblime,” ashtu siç 

pretendon artikulli. Pos kësaj, artikulli pretendon rrejshëm që z. Ramosaj është drejtpërdrejt 

“përgjegjës për rrëmbimin dhe vrasjen e më shumë se 160 civilëve, ushtarëve dhe policëve serbë 

në zonën e komunës së Deçanit.” Akuzat e tilla kurrë nuk janë dëshmuar, qoftë nga ndonjë proces 

gjyqësor, qoftë nga gjetjet e organizatave të njohura, të tilla si “Qendra për të Drejtën 

Humanitare” dhe “Human Rights Watch.” Përkundrazi, sipas të dhënave të hollësishme të 

bazuara në 31.600 dokumente që janë paraqitur në botimin “Libri i Kujtesës i Kosovës” (2 shkurt, 

2015), që është përgatitur nga Qendra për të Drejtën Humanitare me seli në Beograd, gjatë 

periudhës 1.01.1998–14.06.1999, në komunën e Deçanit është një total i 679 personave të vrarë 

dhe të zhdukur. Nga ta, 592 kanë qenë shqiptarë etnikë, 77 kanë qenë serbë, dhe 10 kanë qenë 

të etnive të tjera, gjë kjo që i vë në dyshim të rëndë pohimet e bëra në këtë artikull.  

 

                                                           
18 Shih për shembull “UBIJAO SRBE, SAD UDARA I NA DEČANE: Ovaj terorista OVK ugrožava srpsku svetinju - radio 

pod komandom Haradinaja (VRANTE SERBË, TASH GODET EDHE NË MANASTIRIN E DEÇANIT!: Ky terrorist i UÇK-së e 
rrezikon tempullin serb – ka punuar nën komandën e Haradinajt),” Novosti, 19 gusht 2020,  
https://www.novosti.rs/vesti/politika/910828/ubijao-srbe-sad-udara-decane-ovaj-terorista-ovk-ugrozava-srpsku-
svetinju-radio-pod-komandom-haradinaja 

https://www.novosti.rs/vesti/politika/910828/ubijao-srbe-sad-udara-decane-ovaj-terorista-ovk-ugrozava-srpsku-svetinju-radio-pod-komandom-haradinaja
https://www.novosti.rs/vesti/politika/910828/ubijao-srbe-sad-udara-decane-ovaj-terorista-ovk-ugrozava-srpsku-svetinju-radio-pod-komandom-haradinaja

Lajmërim i Dezinformatës 5 

Headline: “DRAMATIČNO! AMERIKA HOĆE RAT NA KOSOVU! Bliski saradnik Sergeja 

Lavrova UPOZORAVA na ZASTRAŠUJUĆI SCENARIO! (DRAMATIKE! AMERIKA DON LUFTË 

NË KOSOVË! Bashkëpunëtori i ngushtë i Sergei Lavrovit PARALAJMËRON një SKENAR TË 

FRIKSHËM!),” Informer, 1 gusht 2020.19 

 

Artikulli e transmeton deklaratën e Alexei Zaitsevit, bashkëpunëtor i ngushtë i Ministrit të 

Jashtëm Rus, Sergei Lavrovit, sipas të cilit Shtetet e Bashkuara janë duke e militarizuar në mënyrë 

sistematike shtetin e rremë të Kosovës, si pjesë e përgatitjeve për një konflikt të hapur me 

Serbinë. Zaitsevi thotë që Moska është duke i përcjellur me keqardhje dhe shqetësim të madh 

informatat për dhëniet amerikane të armatimit dhe të pajisjeve ushtarake për Prishtinën, e cila 

e ka bërë të ditur që e ka pranuar kontigjentin e ri të 42 automjeteve të blinduara “Hammer”! 

Sipas zyrtarit rus, me militarizimin e “Republikës së vetëshpallur të Kosovës,” Shtetet e Bashkuara 

janë duke punuar hapur në dëm të përpjekjeve ndërkombëtare për sigurimin e paqes dhe të 

stabilitetit në Ballkan. Artikulli po ashtu citon ish nënkolonelin e Shërbimit Kundër-Informativ të 

Serbisë (KOS), Ljuban Karanit, që pohon se “SHBA-të dhe Gjermania, në kuptim të plotë të fjalës 

janë duke i bërë një rrebesh donacionesh me armatime “ushtrisë” ilegale të shtetit të rremë.” Ai 

pohon që problemi nuk është vetëm njohja formale e “Kosovës,” por fakti se gjatë donacionit 

dhe shitjes së armatimeve, ky kuazi-shtet trajtohet si anëtar i NATO-s. Karani po ashtu thekson 

se “ushtarët e Kosovës” janë duke u trajnuar për specialitete fluturuese dhe për armatime të 

rënda, duke nënkuptuar kështu që Shtetet e Bashkuara dhe Gjermania janë po ashtu duke 

planifikuar dhënie të aeroplanave, artilerisë dhe tankeve. Për të, kjo e tëra nuk ka si të kuptohet 

ndryshe pos si një përgatitje intensive për zgjidhjen ushtarake të problemit të Kosovës.  

 

                                                           
19 “DRAMATIČNO! AMERIKA HOĆE RAT NA KOSOVU! Bliski saradnik Sergeja Lavrova UPOZORAVA na ZASTRAŠUJUĆI 
SCENARIO! (DRAMATIKE! AMERIKA DON LUFTË NË KOSOVË! Bashkëpunëtori i ngushtë i Sergei Lavrovit 
PARALAJMËRON një SKENAR TË FRIKSHËM!),” Informer, 1 gusht 2020,  
https://informer.rs/vesti/politika/538270/dramaticno-amerika-hoce-rat-kosovu-bliski-saradnik-sergeja-lavrova-
upozorava-zastrasujuci-scenario. 

https://informer.rs/vesti/politika/538270/dramaticno-amerika-hoce-rat-kosovu-bliski-saradnik-sergeja-lavrova-upozorava-zastrasujuci-scenario
https://informer.rs/vesti/politika/538270/dramaticno-amerika-hoce-rat-kosovu-bliski-saradnik-sergeja-lavrova-upozorava-zastrasujuci-scenario

Dekonstruktimi i Dezinformatës: Fakte dhe Shifra  

Gjatë muajit gusht 2020, disa media në Serbi kanë raportuar që Kosova është duke u armatosur 

me të madhe nga SHBA-të dhe Gjermania.20 Ky artikull ka të bëjë para së gjithash me dhëniet 

amerikane të armatimit dhe të pajisjeve ushtarake për autoritetet e Kosovës, duke e cituar edhe 

një kontigjent prej 42 automjeteve të blinduara “Hammer.” Në të tërë artikullin përdoret gjuhë 

ofenduese, duke e thirrur Kosovën si një “kuazi-shtet,” apo si një “shtet të rremë.” Ky artikull e 

bën akuzën e rreme se me një hap të tillë, Shtetet e Bashkuara janë duke punuar haptas në dëm 

të përpjekjeve ndërkombëtare që synojnë sigurimin e paqes dhe të stabilitetit në Ballkan. Ky 

shkon madje edhe më larg, duke pretenduar në mënyrë të rreme që militarizimi sistematik i 

“shtetit të rremë të Kosovës” nga Shtetet e Bashkuara e paraqet një pjesë të përgatitjeve për një 

konflikt të hapur me Serbinë.  

Realiteti, në të vërtetë, është në tërësi i kundërt, dhe është Serbia ajo që ka qenë duke blerë 

intensivisht armatim të sofistikuar gjatë viteve të fundit. Në shkurt 2020, Ministri Serb i Mbrojtjes, 

Aleksandar Vulin, ka konfirmuar se në aeroportin ushtarak afër Beogradit kanë arritur dy të parët 

nga një total prej gjashtë sistemesh mbrojtëse anti-ajrore Pantsir-S1 Serbia.21 Në prill 2020, 

Instituti i Stokholmit për Hulumtimin e Paqes Ndërkombëtare (SIPRI) ka vërejtur që Serbia e ka 

regjistruar shpenzimin më të lartë për ushtrinë e vet në mesin e vendeve të Ballkanit Perëndimor 

në vitin 2019. Ky po ashtu raportoi se shpenzimi ushtarak i Serbisë në vitin 2019 qëndron në 1,14 

miliardë dollarë, e cila shumë e paraqet një rritje prej 43 përqind krahasuar me vitin paraprak.22 

Së fundi, në korrik 2020, Forbes ka raportuar se Serbia ishte vendi i parë që ka vënë në përdorim 

                                                           
20 Pos këtij artikulli, shih “Београд купио кинеске, Тирана набавља америчке дронове: Хладни рат у ваздуху 

(Beogradi bleu dronë kinezë, Tirana bleu dronë amerikanë: Lufta e Ftohtë në ajër,) Politika, 15 gusht 2020, 
http://www.politika.rs/scc/clanak/460411/Hladni-rat-u-vazduhu.  
21 “BELGRADE – Serbia confirms Russian anti-aircraft defence systems [BEOGRADI – Serbia konfirmon sistemet anti-
ajrore ruse],” Euractiv, 24 shkurt 2020,  
https://www.euractiv.com/section/all/short_news/belgrade-serbia-confirms-russian-anti-aircraft-defence-
systems/. 
22  “SIPRI: Serbian military spending rises 43 percent in 2019 [SIPRI: Shpenzimet ushtarake serbe rriten për 43 përqind 

në 2019],” N1, 27 prill 2020,  
http://rs.n1info.com/English/NEWS/a593348/SIPRI-Serbian-military-spending-rises-43-percent-in-2019.html.  

http://www.politika.rs/scc/clanak/460411/Hladni-rat-u-vazduhu
https://www.euractiv.com/section/all/short_news/belgrade-serbia-confirms-russian-anti-aircraft-defence-systems/
https://www.euractiv.com/section/all/short_news/belgrade-serbia-confirms-russian-anti-aircraft-defence-systems/
http://rs.n1info.com/English/NEWS/a593348/SIPRI-Serbian-military-spending-rises-43-percent-in-2019.html

dronët luftarakë kinezë CASC CH-92, duke e pasqyruar kështu thellimin e marrëdhënies së 

Beogradit me Pekinin dhe planet e Serbisë për ta ndjekur primatin në forcën ajrore.23 

Nga ana tjetër, pas deklaratës në korrik 2020 të Marko Gjuriqit, Drejtorit të Zyres për Kosovën në 

Qeverinë e Serbisë, se autoritetet e Kosovës kanë biseduar për blerjen e armatimit me 

inteligjencën gjermane,24 përfshirë edhe blerjen e tankeve gjermane Leopard II,25 KIPRED-i e 

dërgoi një kërkesë zyrtare në Ministrinë e Mbrojtjes së Kosovës për shpjegim lidhur, më në 

veçanti, me këtë deklaratë, si dhe për armatimin e pretenduar të Kosovës, në përgjithësi. Në 

përgjigjen e dhënë nga Ministria e Mbrojtjes së Kosovës, Koloneli Sefer Isufi, Zëvendësdrejtor i 

Zyres për Marrëdhënie me Publikun, e dha një raport të hollësishëm, në të cilin argumentoi se 

që të gjitha këto janë “lajme të rreme” dhe “dezinformata” nga ana e mediave serbe dhe ruse,26 

dhe duke i theksuar faktet në vijim: 

a) Që nga themelimi i vet, Forca e Sigurisë e Kosovës e ka një marrëveshje me NATO-n, sipas të 

cilës, në kuadrin e Ministrisë së Mbrojtjes dhe të FSK-së, funksionon Ekipi Këshillues dhe 

Ndërlidhës i NATO-s (NALT27 i cili i kryen detyrat në vijim:  

 Këshilluese – përfshirë ato në fushat e ndërtimit të kapaciteteve, të trajnimit, qeverisjes, 

doktrinës, logjistikës, të drejtës ndërkombëtare, të drejtave të njeriut, dhe të menaxhimit;  

 Asistuese – përfshirë praktikat më të mira në pajtim me standardet ndërkombëtare, në çështje 

të tilla si strategjitë e zyrave qendrore, politikat, proceset planifikuese, dhe mekanizmat e 

kontrollit të brendshëm, të cilat sigurojnë transparencë dhe përgjegjësi;  

                                                           
23 Sebastien Roblin, “Missile-Armed Chinese Drones Arrive in Europe as Serbia Seeks Airpower Edge [Dronët kinezë 
të armatosur me raketa arrijnë në Evropë, ndërkohë që Serbia Kërkon Primat Ajror],” Forbes, 9 korrik 2020,  
https://www.forbes.com/sites/sebastienroblin/2020/07/09/missile-armed-chinese-drones-arrive-in-europe-for-
serbian-military/w7b45416379d2. 
24 “Mediji: Angela dala zeleno svetlo, Nemci naoruzavaju Kosovo (Mediat: Angela e dha dritën e gjelbër, gjermanët 
e armatosin Kosovën),” B92.net, 22 korrik 2020,  
https://www.b92.net/info/vesti/index.php? yyyy=2020&mm=07&dd=22&nav_category=640&nav_id=1709605. 
25 “Немачка преговара о продаји оружја косовским Албанцима (Gjermania e negocion shitjen e armatimit për 
shqiptarët e Kosovës),” Politika.rs, 23 korrik 2020,   
http://www.politika.rs/scc/clanak/459010/Nemacka-pregovara-o-prodaji-oruzjakosovskim-Albancima. 
26 Përgjigje përmes postës elektronike nga Ministria e Mbrojtjes e Kosovës, e dërguar nga Kolonel Sefer Isufi, 
Zëvendësdrejtor i Zyres për Marrëdhënie me Publikun.  
27 “Nato Advisory and Liaison Team (NALT) [Ekipi Këshillues dhe Ndërlidhës i NATO-s],” Nato.int,  

https://www.nato.int/cps/en/natohq/topics_144933.htm. 

https://www.forbes.com/sites/sebastienroblin/
https://www.forbes.com/sites/sebastienroblin/2020/07/09/missile-armed-chinese-drones-arrive-in-europe-for-serbian-military/#7b45416379d2
https://www.forbes.com/sites/sebastienroblin/2020/07/09/missile-armed-chinese-drones-arrive-in-europe-for-serbian-military/#7b45416379d2
https://www.b92.net/info/vesti/index.php?%20yyyy=2020&mm=07&dd=22&nav_category=640&nav_id=1709605
http://www.politika.rs/scc/clanak/459010/Nemacka-pregovara-o-prodaji-oruzjakosovskim-Albancima
https://www.nato.int/cps/en/natohq/topics_144933.htm

 Ndërlidhja dhe koordinimi i Programeve të Asistencës së NATO-s.  

Lidhur me këtë çështje çdo gjë është transparente, dhe nuk ka kurrfarë marrëveshjesh sekrete 

për blerjen e armatimeve nga Ministria e Mbrojtjes së Kosovës, duke patur parasysh se të gjitha 

aktivitetet e saj dhe të FSK-së bëhen në koordinim të plotë me Ekipin Këshillues dhe Ndërlidhës 

të NATO-s, në të cilin vetë Gjermania është anëtare.  

b) Gjatë vizitës së Kryeministrit të Kosovës, z. Avdullah Hotit, në Ministrinë e Mbrojtjes dhe të 

FSK-së, ai pohoi: “Sot jam këtu për të përgënjeshtruar çfarëdo qoftë lajmesh që janë botuar në 

mediat ndërkombëtare lidhur me furnizimin me armatim të FSK-së.”28 Po ashtu, gjatë vizitës së 

tij, Forca e Sigurisë së Kosovës z. Hotit ia prezantoi automjetet HMMV, të cilat ishin blerë nga 

Shtetet e Bashkuara të Amerikës.29  

Në ndërkohë, gjatë këtij takimi me Kryeministrin e Kosovës, Ministri i Mbrojtjes, z. Anton Çuni,  

pohoi se “lufta speciale e cila po zhvillohet nga mediat ruse, që FSK-ja është gjoja duke u 

armatosur fshehurazi nga Gjermania, në vlerë prej 170 milionë Eurosh, të gjitha këto gjëra, sipas 

Ministrit Çuni, janë duke u bërë për ta destabilizuar paqen në Ballkan, dhe për të krijuar pretekst 

për armatimin e mëtutjeshëm të Serbisë, si dhe me tendencën për ta komprometuar 

bashkëpunimin tonë të mirë me shtetin e Gjermanisë.”30 

c) Buxheti vjetor i Ministrisë së Mbrojtjes për vitin 2020 është 69,275,842 €, për vitin 2021 është 

69,693,026 €, dhe për vitin 2022 është 74,369,087.24 €. Me këto projektime buxhetore, Ministria 

e Mbrojtjes e ka të pamundur të blejë pajisje dhe mjete ushtarake të shtrenjta, dhe posaçërisht 

nuk mund të blejë pajisje vlera e të cilave matet me qindra miliona Euro.  

 

 

                                                           
28 “Deklarata e Kryeministrit të Kosovës, z. Avdullah Hotit, në Kazermën Adem Jashari të FSK-së,”  
https://www.youtube.com/watch?time_continue=6&v=4H-wFf5M6QI&feature=emb_title. 
29 Ibid.  
30 Ibid.  

https://www.youtube.com/watch?time_continue=6&v=4H-wFf5M6QI&feature=emb_title

